
ԱՄՓՈՓԱԹԵՐԹ 
«Գույք նվիրաբերելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի վերաբերյալ
	1.   ՀՀ տարածքային կառավարման և ենթակառուցվածքների նախարարություն (ՀՀ պետական գույքի կառավարման կոմիտե)
	04.04.2022թ.

	
	N  ԳՍ//8065-2022

	«Գույք նվիրաբերելու և անհատույց օգտագործման իրավունքով հանձնելու մասին» ՀՀ կառավարության որոշման նախագծի (այսուհետ՝ Նախագիծ)  վերաբերյալ հայտնում ենք հետևյալը.
1. Նախագծի 6-րդ կետի հիմքով՝ Նախագծի նախաբանում հղում կատարել նաև «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ, 6-րդ և 8-րդ մասերին և Հայաստանի Հանրապետության քաղաքացիական օրենսգրքի 685-րդ հոդվածին։
Միաժամանակ առաջարկում ենք քննարկել Նախագծով գույքը ոչ թե նվիրաբերելու, այլ անհատույց օգտագործման իրավունքով հանձնելու հարցը։
	Չի ընդունվել
Վկայակոչված դրույթները ՀՀ Սահմանադրության 6-րդ հոդվածի 2-րդ մասով նախատեսված լիազորող նորմեր չեն ներառում։

	2. «Նախագծի 1-ին կետում «357,884,000 (երեք հարյուր հիսունյոթ ութ հարյուր ութսունչորս հազար)» բառերն առաջարկում ենք փոխարինել «357,884,000 (երեք հարյուր հիսունյոթ միլիոն ութ հարյուր ութսունչորս հազար)» բառերով:
	Ընդունվել է

	3. Առաջարկում ենք Նախագիծը քննարկել նաև ՀՀ Արագածոտնի, Գեղարքունիքի, Կոտայքի, Տավուշի, Լոռու, Շիրակի, Վայոց ձորի և Սյունիքի մարզպետարանների հետ:
	Ընդունվել է մասամբ

	4. Որպես նորմատիվ իրավական ակտի վավերապայման, Նախագծի վերջում լրացնել տվյալ իրավական ակտը ստորագրող պաշտոնատար անձի պաշտոնը, անվան սկզբնատառը և ազգանունը։
	Ընդունվել է

	2. ՀՀ ֆինանսների նախարարություն
	08.04.2022թ.

	
	N  01/8-4/6103-2022

	Հ էկոնոմիկայի նախարարի 28.04.2022թ. թվականի N01/6267-2022 գրությամբ ներկայացված Հայաստանի Հանրապետության կառավարության «Գույք նվիրաբերելու մասին» որոշման նախագծի վերաբերյալ հիմնավորումների համաձայն ՀՀ Էկոնոմիկայի նախարարության «Գյուղատնտեսական ծառայությունների կենտրոն» ՊՈԱԿ-ին են հանձնվել թվով 23 ավտոմեքենաներ, որից 19-ին մինչ օրս չի տնօրինում, քանի որ կան չմարված հարկային պարտավորություններ, որի հետևանքով վերջիններիս նկատմամբ կիրառվել է արգելանք։ Նշված տրանսպորտային միջոցներից 17-ն արտադրվել են 1990-2002 թվականներին (պիտանի չեն հետագա շահագործման համար) և ՊՈԱԿ-ը փաստացի շահագործում է թվով 6 մեքենա, որից՝ 2-ը սեփականության, իսկ 4-ն անհատույց օգտագործման իրավունքով։ 
Այդ կապակցությամբ հարկ է նշել, որ պարզաբանման կարիք ունեն արդեն իսկ առկա 17 ավտոմեքենաների հետագա կարգավիճակը, ինչպես նաև ըստ մարզերի և ըստ իրականացվող գործառույթների նվիրաբերվող 11 ավտոմեքենաների բաշխումը, հաշվի առնելով, որ ՊՈԱԿ-ի կողմից իրականացվող որոշ գործառույթներ չեն իրականացվում ամբողջ տարվա ընթացքում (ունեն սեզոնային բնույթ):
	Ընդունվել է մասնակի, 
Հարկ է նշել, որ 19 ավտոմեքենաները չեն կարող լիարժեք ապահովել ՀՀ Էկոնոմիկայի նախարարության «Գյուղատնտեսական ծառայությունների կենտրոն» ՊՈԱԿ-ի (այսուհետ՝ Կազմակերպություն) կանոնադրական խնդիրների իրականացումը, քանի որ ավտոմեքենաներից 17-ը 1990-2002 թվականների արտադրության են և լրացել է նրանց օգտակար շահագործման ժամկետը, գտնվում են ֆիզիկապես մաշված վիճակում և ներկայումս պիտանի չլինելով հետագա շահագործման՝ ենթակա են դուրս գրման։ Հաշվի է առնվում նաև այն հանգամանքը, որ վերջին 3-4 տարիների  ընթացքում չշահագործվելու և կայանված լինելով պայմանավորված դրանց շահագործումը տնտեսապես աննպատակահարմար և տեխնիկապես վտանգավոր է։
Կազմակերպության կողմից իրականացվող «Բուսասանի-տարիայի և ագրոքիմիական հետազոտությունների» ծրագրի շրջանակներում իրականացվող համալիր միջոցառումները կազմակերպող և համակարգող մարզային ագրոնոմներն ապահովված չեն տրանսպորտային միջոցներով, բույսերի վնասակար օրգանիզմներով վարակվածության ճշտման նպատակով իրականացվող մոնիթորինգն իրականացնելիս երթևեկում են ոտքով կամ հանրային տրանսպորտով, ագրոքիմիական նմուշները լաբորատորիաներ են տանում անձնական միջոցներով։ Իսկ «Գյուղատնտեսական կենդա-նիների պատվաստում» և «Խոշոր եղջերավոր կենդանիների համարակալում և հաշվառում» ծրագրերով նախատեսված միջոցառումների իրականացման, առաջացած հարցերին օպերատիվ լուծում տալու համար Կազմակերպության  անասնաբուժության և համարակալման բաժնի աշխա-տողները, համաճարակաբաններն ու անասնաբույժները հաճախ օգտվում են Կազմակերպության տրանսպորտային միջոցներից՝ կենդանիների պատվաստման նպատակով սարատեղի գնալու, պատվաստման գործընթացին աջակցություն ցուցաբերելու, նմուշառված արյունը լաբորատորիաներ հանձնելու, անասնաբուժական միջոցառումների իրականացման նկատմամբ հսկողություն սահմանելու նպատակով մարզեր ստուգայցեր կատարելու, ինչպես նաև արագ արձագանքման խմբերի աշխատանքն ու խոշոր եղջերավոր կենդանիների համարալման և հաշվառման գործընթացն իրականացնելու համար։ 
Հարկ է նաև նշել, որ Կազմակերպությունում աշխատում են շուրջ 69  մարզային ագրոնոմներ և համաճարակաբաններ և ամբողջ տարվա ընթացքում գործում են ծանրաբեռնվա-ծությամբ և տրանսպորտային միջոցների առակայությունը խիստ անհրաժեշտ է և կնպաստի Կազմակերպության աշխատանքի արդյունավետության բարձրացմանը։

	3. ՀՀ Վարչապետի աշխատակազմ
	28.06.2022թ.

	
	N  02/16.32/20498-2022

	1. Նախագծի 1-3-րդ և 5-րդ կետերում նշված սուբյեկտներին նախատեսվում է գույք նվիրաբերել: Սակայն հարկ է նկատի ունենալ, որ ՀՀ կառավարության 2016 թվականի հոկտեմբերի 13-ի 1067-Ն որոշմամբ հաստատված կարգի 2-րդ կետով նախատեսվում է նվիրաբերության սուբյեկտների սպառիչ ցանկ, որում ներառված չեն կոոպերատիվները և գյուղատնտեսական ոլորտի պետական ոչ առևտրային կազմակերպությունները, ինչպես նաև փակ բաժնետիրական ընկերությունը: Հետևաբար վերջիններս չեն կարող նվիրաբերության սուբյեկտ լինել: Ինչ վերաբերում է նախագծի 4-րդ կետում նշված նշված կազմակերպությանը, ապա վերջինս համարվում է սուբյեկտ, սակայն պետք է ներկայացնի վերոնշյալ որոշմամբ հաստատված կարգի 4-րդ և 5-րդ կետերին համապատասխանող հանրօգուտ ծրագիր:
	Չի ընդունվել, քանի որ ՀՀ կառավարության 2016 թվականի հոկտեմբերի 13-ի N 1067-Ն որոշման 1-ին կետի համաձայն գույքի նվիրաբերության հարաբերությունները կարգավորվում են տվյալ որոշմամբ, եթե Հայաստանի Հանրապետության կառավարության որոշմամբ այլ բան նախատեսված չէ։ ՀՀ էկոնոմիկայի նախարարության կողմից ներկայացվող Կառավարության որոշման նախագիծը նախատեսում է այլ բան։
Հարկ է նշել, որ Կառավարության կողմից նմանատիպ որոշումներ արդեն ընդունվել են, մասնավորապես՝ 2016 թվականի N 979-Ա, 2017 թվականի N 606-Ա, N 305-Ա, 2019 թվականի N 244-Ա, և այլն, որոնք չեն հակասում  ՀՀ կառավարության 2016 թվականի հոկտեմբերի 13-ի N 1067-Ն որոշման 1-ին կետի կարգավորումներին։
Միաժամանակ հարկ է նաև նշել, որ Պետական գույքի կառավարման մասին ՀՀ օրենքի 25-րդ հոդվածի 2-րդ մասով սահմանված է, որ պետական գույքի նվիրատվության կամ նվիրաբերության կողմ կարող են հանդես գալ իրավաբանական անձինք, համայնքները, օտարերկրյա պետությունները, քաղաքացիները և օտարերկրյա անձինք, իսկ իրավաբանական անձանց թվին են դասվում նաև կոոպերատիվները և ՊՈԱԿ-ները։

	2. Նախագծի 6-րդ և 7-րդ կետերով նախատեսվում է համապատասխան գույքը անհատույց օգտագործման իրավունքով հանձնել Ագրոբիզնեսի և գյուղի զարգացման կենտրոն հիմնադրամին, որն էլ իր հերթին կարող է տվյալ գույքը անհատույց օգտագործման իրավունքով հանձնել համապատասխան չափորոշիչներով ընտրված անասնաբույժներին: Նախևառաջ հարկ է նշել, որ նախաբանում բացակայում են նմանատիպ կարգավորման նախատեսման իրավական հիմքերը: Բացի այդ, ՀՀ կառավարության 2011 թվականի փետրվարի 17-ի N 304-Ն որոշմամբ հաստատված կարգի 5-րդ կետի համաձայն՝ անշարժ գույքը սուբյեկտներին անհատույց օգտագործման իրավունքով տրվում է համապատասխան ոլորտի զարգացմանն ուղղված ծրագրի առկայության դեպքում: Միաժամանակ, նույն կարգի 10-րդ կետի 3-րդ ենթակետի համաձայն՝ անհատույց օգտագործման տրամադրված տարածքը կամ դրա մասն օգտագործողի կողմից որևէ գույքային իրավունքով չի կարող տրամադրվել այլ անձի: Հետևաբար առաջարկվող կարգավորումները չեն բխում վերոնշյալ որոշմամբ հաստատված կարգից: 
[bookmark: _GoBack]Այս համատեքստում խնդրահարույց է նաև նախագծի 7-րդ կետում՝ անասնաբույժներին ընտրելու չափորոշիչների մասով նախատեսված կարգավորումը, քանզի պարզ չէ՝ ինչ չափորոշիչների մասին է խոսքը, ում կողմից են ընտրվելու և այլն:
	Ընդունվել է մասնակի,
Դեռևս Համայնքների գյուղատնտեսական ռեսուրսների կառավարման և մրցունակության ծրագրի ընթացքում, որն իրականացվել է 2010-2015թթ-ին, կառուցված Անասնաբուժական սպասարկման կենտրոնների (այսուհետ՝ Կենտրոն) համար նախատիպ են հանդիսացել Ագրոբիզնեսի և գյուղի զարգացման կենտրոն հիմնադրամի կողմից մինչ այդ կառուցված Կենտրոնները (ինչպես նախագծային, այնպես էլ տնտեսական հիմնավորումներով)։ Կառուցելուց հետո խնդիր է առաջացել այդ կենտրոնների կառավարումը Նախարարության կողմից իրականացնելու համար, ինչի համար Համաշխարհային Բանկը և Նախարարությունը եկել են համաձայնության այդ Կենտրոնները կառավարման հանձնելու Ագրոբիզնեսի և գյուղի զարգացման կենտրոն հիմնադրամին, որն հանրապետությունում միակ նմանատիպ գործունեություն ծավալող և փորձառու կազմակերպությունն է։ 
Ինչ վերաբերվում է անասնաբույժներին ընտրելու չափորոշիչներին, ապա Ագրոբիզնեսի և գյուղի զարգացման կենտրոն հիմնադրամի ունի մեծ փորձ անասնաբուժական և գյուսատնտեսական սպասարկման կենտրոնների կառավարման գործում, արդեն 10 տարուց ավել կառավարում է 15 կենտրոն և ընտրված անասնաբույժներն անցնում են վերապատրաստումներ, գործնական և տեսական, ինչպես տեղացի, այնպես էլ արտասահմանյան մասնագետների մոտ և անասնաբուժական ասոցիացիաների անդամ են:  Առաջնահերթությունը տրվում է  մասնավոր հիմունքներով մասնագիտական ծառայություն մատուցող  և տեղում հեղինակություն վայելող անասնաբույժ մասնագետին, որոնք պատրաստակամ են զարգացնել մասնավոր անասնաբուժությունը իրենց կողմից սպասարկվող տարածաշրջանում և կիրառել նոր տեխնոլոգիաներ: Առաջնորդվում են նաև սերնդափոխության գործընթացին աջակցություն ցուցաբերելով` ուսուցանելով երիտասարդ մասնագետներին և ցուցաբերելով աջակցություն մասնագիտական զարգացման գործում: 
 

	4.ՀՀ Վարչապետի աշխատակազմ (19.07.2022թ. ֆինանսատնտեսական նախարարական կոմիտեի նիստի N ԿԱ/210-2022 արձանագրության 12-րդ հարցի հանձնարարարական)
	29.07.2022թ.

	
	N ԿԱ/210-2022

	1. ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի հետ քննարկել.
ա) 11 միավոր տրանսպորտային միջոցները Գյուղատնտեսական ծառայությունների կենտրոն ՊՈԱԿ-ին ամրացնելու նպատակահարմարության հարցը՝ հստակ հիմնավորելով, թե ինչ գործառույթներ է իրականացնելու ՊՈԱԿ-ը այդ տրանսպորտային միջոցներով, ինչպես նաև ՊՈԱԿ-ին արդեն իսկ ամրացված տրանսպորտային միջոցները Տարածքային կառավարման և ենթակառուցվածքների նախարարության պետական գույքի կառավարման կոմիտեի հաշվեկշիռ փոխանցելու հարցը,
	Ընդունվել է,


Որոշման նախագիծը լրամշակվել է՝ հաշվի առնելով ՀՀ տարածքային կառավարման և ենթակառուցվածքների նախարարության պետական գույքի կոմիտեի դիրքորոշումը:

	բ) հստակեցնել, թե որ  համայնքներին (կամ համապատասխան համայնքներում/բնակավայրերում ստեղծված արոտօգտագործողների միավորում սպառողական կոոպերատիվներին և համապատասխան կազմակերպություններին) են ամրացվելու նախագծով նշված գույքը, ինչ սկզբունքներով են ընտրվել այդ համայնքները (կոոպերատիվները) և արդյոք համայնքներն տվել են իրենց համաձայնությունը այդ գույքն իրենց ամրագրելու հարցում,
	Ընդունվել է մասնակի, մասնավորապես՝
· Նախագծով հստակ նշված է թե ում է ամրացվում տվյալ գույքը,
· Համայնքները/կոոպերատիվները ընտրվել և ստեղծվել են Համայնքների գյուղատնտեսական ռեսուրսների կառավարման և մրցունակության երկրորդ ծրագրի մեկնարկին (2015-2016թ.)` ՀՀ մարզպետարանների կողմից՝ համապատասխան չափորոշիչների հիման վրա, որը սահմանվել է Համաշխարային բանկի կողմից։  Մասնավորապես. համայնքները պետք է` լինեին անասնապահությամբ զբաղվող և ունենային բավարար քանակությամբ խոշոր եղջերավոր կենդանիներ, ունենային համապատասխան բնական կերհանդակներ (արոտավայրեր, խոտհարկներ) և վարելահողեր, այդ համայնքներում պատրաստ լինեին ստեղծելու արոտօգտագործողների միավորում սպառողական կոոպերատիվներ, ինչպես նաև չլինեին այն համայնքների ցանկում, որտեղ նախկինում իրականացվել են նմանատիպ ծրագրեր և այլն։
· Ինչ վերաբերվում է համայնքների համաձայնությանը, ապա Ծրագրի մեկնարկին նրանց հետ կնքվել են եռակողմ համաձայնագրեր, որով նրանք տվել են իրենց համաձայնությունը (կցվում է եռակողմ համաձայնագրի օրինակը՝ 5.2 կետ)։ Իսկ տրամադրված գույքն օգտագործվելու է համայնքներում կենդանիների համար կերային բազայի մակարդակի բարելավման և ապահովման նպատակով։


	գ) ներկայացնել առավել մանրամասն տեղեկատվություն՝ որոշման ընդունման նպատակահարմարության վերաբերյալ, ինչպես նաև լրացուցիչ դիտարկել որոշման նախագծի հիմնավորումները։
	Ընդունվել է,


	2. ՀՀ ֆինանսների նախարար Տիգրան Խաչատրյանի առաջարկությամբ ֆինանսների նախարարություն ներկայացնել նվիրաբերվող գույքի և Գյուղատնտեսական ծառայությունների կենտրոն ՊՈԱԿ-ի գործունեությանն առնչվող (հանձնվող գույքի պահմանման ծախսերի աղբյուրների մասով) լրացուցիչ հաշվարկ-հիմնավորումներ։
	Ընդունվել է, համապատասխան ծախսերի հաշվարկ-հիմնավորումները ներկայացվել է ՀՀ ֆինանսների նախարարություն, որից հետո վերջինիս կողմից այլ առաջարկներ չեն ներկայացվել (կցվում է Ֆինանսների նախարարության պատասխան գրությունը)։




